
ⵜⵓⵙⵎⵉⵔⵜ ⵏ ⵜⵙⵎⵖⵓⵔⵜ 

 

ⴷⴰ  ⵉⵜⵜⴰⵖⵓⵍ ⵓⵏⴰⵎⴽ ⵏ ⵡⴰⵢⴷⴰ ⴰⴷⵍⵙⴰⵏ ⵅⴼ ⵜⵢⴰⴼⵓⵜ ⵜⴰⵖⵖⵔⵎⴰⵏⵜ ⵙ ⵡⴰⵏⴰⵡⵏ ⵏⵏⵙ 

ⵉⴳⴳⵓⵜⵏ ⴰⵎⴰⵜⵜⵉⵡ ⴷ ⵓⵔⴽⵎⴰⵎ, ⴳ ⵉⵍⵍⴰ ⴰⴽⴽⵯ ⵎⴰ ⴰⵢⴷ ⴷⴰ ⵉⵜⵎⵓⵜⵜⵓⵢⵏ ⵙⴳ ⵜⵙⵓⵜⴰ 

ⵖⵔ ⵜⴰⵙⵓⵜⴰ, ⴰⵎ ⵉⵙⵏⴼⵍⵓⵍⵏ ⴷ ⵜⵎⵉⵜⴰⵔ ⵏ ⵓⵎⵣⵔⵓⵢ ⴷ ⵜⵙⵏⵏⵉⵖⵉⵏ ⴷ ⵜⵖⴰⵡⵙⵉⵡⵉⵏ 

ⵢⴰⴹⵏ ⴰⵎ ⵍⵄⵡⴰⵢⴷ ⴷ ⵉⵥⴰⵡⴰⵏⵏ ⴷ ⵉⴷⵖⴰⵔⵏ ⵉⴳⴰⵎⴰⵏⵏ ⵎⵎⵉ ⵖⵓⵔ ⵉⵍⵍⴰ ⵢⴰⵏ ⵡⴰⵜⵉⴳ 

ⴰⴷⵍⵙⴰⵏ ⴷ ⴰⴽⴽⵯ ⵎⴰ ⴰⵢⴷ ⴷⴰ ⵉⵜⵜⵏⵄⴰⵜⵏ ⵉⵙ ⵏⴰⵎⵓ ⴳ ⵢⴰⵏ ⵓⵙⴰⵢⵔⴰⵔ ⵏⵖⴷⴷ ⵢⴰⵜ 

ⵜⴳⵔⴱⴰⵣⵜ. ⵏⵜⵜⴰ (ⴰⵢⴷⴰ) ⵙ ⵓⵢⴰ ⴷ ⴰⴽⴽⵯ ⵜⵉⵎⵉⵜⴰⵔ ⵏⵖⴷⴷ ⵜⵉⴼⵔⴰⵙ ⵏ ⵜⵎⴰⴳⵉⵜ ⴷ 

ⵜⵓⵙⵙⵏⵉⵡⵉⵏ ⵏ ⵉⵎⴰⵙⵙⵢⵏ ⵏⵏⵙ. 

 

ⵙⵙⴽⵔⵏ ⵉⵎⵔⵣⵓⵜⵏ ⴷ ⵉⵎⵏⵜⴰⵢⵏ ⵛⵉⴳⴰⵏ ⵏ ⵜⵙⵇⵇⵓⵍⵉⵏ ⵉ ⵓⵏⴰⵎⴽⵏ ⵏ ⵡⴰⵢⴷⴰ ⴰⴷⵍⵙⴰⵏ ⴽⵓ 

ⵢⴰⵏ ⵙⴳ ⵜⵏⵉⵍⴰ ⵏⵏⵙ ⴷ ⵙ ⵓⵎⵏⴰⵡⴰⵢ ⵏ ⵜⴰⵏⵏⴰⵢⵜ ⵏⵏⵙ ⴷ ⵜⵙⴰⵖⵓⵍⵜ ⵏⵏⵙ ⵜⴰⴷⵍⵙⴰⵏⵜ ⴷ 

ⵜⴰⴷⵢⵓⵍⵓⵊⵉⵢⵜ, ⴷ ⵓⵣⵣⵉⴳⵣ ⵏ ⵉⵔⵣⵣⵓⵜⵏ ⴳ ⵢⵉⴳⵔ ⵏ ⵜⵎⴰⵙⵙⴰⵏⵉⵏ ⵜⵉⵏⴼⴳⴰⵏⵉⵏ ⴷ 

ⵜⵉⵏⴰⵎⵓⵜⵉⵏ. ⴰⵣⵣⵉⴳⵣ ⴰⵎⵇⵔⴰⵏ ⵉⵜⵜⵓⴳⴰⵏ ⴳ ⵢⵓⵏⴰⵎⴽ ⵏ ⵡⴰⵢⴷⴰ, ⵉⴳⴰⵜ ⵡⴰⵏⵏⴰ ⵜ 

ⵉⵙⵙⴰⴼⵖⵏ ⵙⴳ ⵓⵏⴰⵎⴽ ⵏⵏⵙ ⴰⵎⴰⵜⵜⵉⵡ ⵖⵔ ⵢⴰⵏ ⵓⵏⴰⵎⴽ ⵢⴰⴹⵏ ⵉⵔⵉⵡⵏ ⵉⵙⵎⵓⵏⵏ ⵇⵇⴰⵃ 

ⵜⵉⵙⴳⴳⵉⵡⵉⵏ, ⵉⴷ ⵏⵙⵙⵏⵜⵉ ⴰⵔ ⵏⵙⴰⵡⵡⴰⵍ ⵅⴼ ⵡⴰⵢⴷⴰ ⴰⵔⴽⵎⴰⵎ ⵙ ⵢⴰⵜ ⵜⴱⵔⵉⴷⵜ 

ⵜⵓⵏⵚⵉⴱⵜ  ⵜⴰⵎⴰⴷⴷⵓⴷⵜ ⵙⴳ ⵓⵙⴳⴳⵯⴰⵙ ⵏ 1992 ⴳ ⵓⵙⵇⵇⵉⵎ ⴰⴳⴷⵓⴷⴰⵏ ⵏ ⵜⵎⵉⵣⴰⵔ  

ⵜⵉⴳⵎⴰⵎⵉⵏ ⵏ ⵍⵢⵓⵏⵉⵙⴽⵓ ⴳ ⵍⵎⵉⴽⵙⵉⴽ. 

 

ⴷⴼⴼⵉⵔ ⵏ ⵓⵣⵎⵣ ⵏ ⵜⵙⵎⴰⴹⴰⵍⵜ ⵉⴳⴰⵏ ⵢⴰⵏ ⵓⵎⵄⴰⵍⵉ ⵉ ⵓⵎⵓⴽⴽⵓⵙ ⵏ ⵉⵎⴰⵏ ⵏ ⵉⵎⴰⴷⴰⵏⵏ ⴷ 

ⵜⴷⵍⵙⴰ ⵏⵏⵙⵏ ⵜⴰⵣⴰⵢⴽⵓⵜ, ⵉⵜⵜⵓⵙⴽⵔ ⵓⵍⴰⵖⵉ ⵏ ⵓⵙⴳⴳⵯⴰⵙ ⵏ 2003 ⵏ ⵜⵎⵢⴰⵇⵇⴰⵏⵜ ⵏ 

ⵓⴼⵔⴰⴳ ⵏ ⵡⴰⵢⴷⴰ ⴰⴷⵍⵙⴰⵏ ⴰⵎⴰⵜⵜⵉⵡ ⵏⵓⵎⴰⵍ ⴳ ⵓⵎⵏⵏⵉ ⵏⵏⵙ ⵡⵉⵙⵙ ⵙⵉⵏ ⵉⵙⴰⵡⵡⴰⵍⵏ 

ⵅⴼ ⴰⴽⴽⵯ ⵉⵙⵏⴼⵍⵓⵍⵏ ⵏⵏⴰ ⵜⴳⴳⴰⵏ ⵉⵎⵓⴳⴳⵓⵜⵏ ⵙⴳ ⵜⵙⵓⵜⴰ ⵖⵔ ⵜⴰⵙⵓⵜⴰ, ⵙ ⵢⴰⵜ 

ⵜⵎⴰⵎⴽⵜ ⵜⴰⵎⵖⵍⴰⵍⵜ ⴷ ⵢⵓⵙⴰⵏ ⴷ ⵜⵡⵏⵏⴰⴹⵜ ⵏⵏⵙⵏ ⴷ ⵉⵎⵢⴰⵖⵏ ⵏⵏⵙ ⴷ ⵓⴳⴰⵎⴰ ⴷ ⵓⵎⵣⵔⵓⵢ 

ⵏⵏⵙⵏ, ⵉⵜⵜⴰⵡⵙⵏ ⵉ ⵜⴳⵎⵉ ⵏ ⵓⵙⵃⵓⵙⵙⵓ ⵙ ⵜⵎⴰⴳⵉⵜ ⴷ ⵜⵙⵓⵜⵍⵜ ⵏⵏⵙ, ⴷ ⵉⵙⵙⴷⵓⵙ 

ⴰⵎⵢⴰⵡⴰⵏ ⴰⴷⵍⵙⴰⵏ ⴷ ⵓⵣⵎⴰⵔ ⴰⵙⵏⴼⵍⴰⵍ ⴰⵏⴼⴳⴰⵏ. ⵓⵔ ⴷⴰ ⵉⵜⵜⴰⵎⵓ ⴳ ⵜⵙⵎⵖⵓⵔⵜ ⴰ, 

ⵣⵓⵏⴷ ⵎⴰ ⴰⵢⴷ ⵢⵓⵛⴽⴰⵏ ⴳ ⵓⵡⵜⵜⴰⵙ ⵏ ⵜⵎⵢⴰⵇⵇⴰⵏⵜ ⴰ, ⵖⴰⵙ ⴰⵢⴷⴰ ⴰⴷⵍⵙⴰⵏ ⴰⵔⴽⵎⴰⵎ 

ⵖⵓⵔ ⵜⵍⵍⴰ ⵢⴰⵜ ⵜⵉⵍⴰⵡⵜ ⵢⵉⵖⵉⵢ ⴰⴷ ⵉⵙⴹⵀⵕ ⵎⴰⵙ ⵉⴳⴰ ⵓⴽⵜⵜⵓⵔ ⵏⵏⵙ ⴰⴷⵖⵔⴰⵏ ⵉⴳ 

ⵢⴰⵏ ⵡⴰⵏⴰⵡ ⴰⵥⵖⵓⵕ ⴰⵏⵜⴰ  ⵉⵎⵙⴰⵙⴰⵏ ⴰⴽⴷ ⵉⵣⵔⴼⴰⵏ ⵉⵎⴰⴹⵍⴰⵏⵏ ⵉⵣⴷⵉⵏ ⵙ ⵉⵣⵔⴼⴰⵏ 

ⵏ ⵓⴼⴳⴰⵏ ⴷ ⵓⵡⵇⵇⵔ ⴰⵎⵎⵙⴽⴰⵍ ⵉⵏⴳⵔ ⵉⴱⵔⵔⴰ ⴷ ⵉⵎⴷⴰⵏⵏ ⵉⵜⵜⴰⵡⵙⵏ ⵉ ⵜⴳⵎⵉ 

ⵜⴰⵙⵓⵍⴰⵏⵜ. 

 

ⴷⴼⴼⵉⵔ ⵏ ⵓⵎⵓⵔⵙ ⵏ ⵜⵙⵓⵜⵍⵜ ⵜⴰⵎⵣⵡⴰⵔⵓⵜ ⵏ ⵜⵙⵎⵖⵓⵔⵜ ⵏ ⵜⵢⴰⴼⵓⵜ ⵏ ⵡⴰⵢⴷⴰ 

ⴰⴷⵍⵙⴰⵏ ⴰⵎⵖⵔⴰⴱⵉ ⵉⵜⵜⵓⴼⵙⴰⵔⵏ ⴳ ⵉⵙⵓⵎⴰ ⵉⵎⵓⵟⵟⵓⵏⵏ ⵉⵎⴷⵔⴰⵡⵏ, ⵎⵎⵉ ⵉⴳⴰ 

ⵓⵡⵜⵜⴰⵙ ⵏⵏⵙ ⴰⵙⵙⵔⵇⴱ ⵏ ⵜⵢⴰⴼⵓⵜⵉⵏ ⵏ ⵉⵎⴷⵔⴰⵡⵏ, ⴷ ⵍⵍⵉⴳ ⵉⵔⵉⵡ ⵉⴳⵔ ⵏ ⵡⴰⵢⴷⴰ 

ⴰⵔⴽⵎⴰⵎ ⴰⵎⵖⵔⴰⴱⵉ ⵉⴳⴳⵓⵜ, ⵉⵇⵇⴰⵏⴷ ⴰⴷ ⵜ ⵏⵙⵎⵍ ⴷ ⵏⵙⵙⵉⴽⵣⵜ ⴷ ⵏⵙⵙⵏⵜⵎⵜ ⵓⴳⴰⵔ, 

ⴰⵢⵏⵏⴰ ⴰⵙ ⵜⵔⴰ ⵜⴽⴰⴷⵉⵎⵉⵜ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ ⵙ ⵓⵎⵢⴰⵡⴰⵙ ⴰⴽⴷ ⵜⵎⴰⵡⴰⵙⵜ ⵏ 

ⵜⵄⵓⵔⵔⵎⴰ ⴷ ⵜⴷⵍⵙⴰ ⴷ ⵓⵎⵢⴰⵡⴰⴹ ⴰⴷ ⵥⵍⵉⵏⵜ ⵜⴰⵙⵓⵜⵍⵜ ⴰⴷ ⵜⵉⵙⵙ ⵙⵏⴰⵜ ⵉ ⵡⴰⵢⴷⴰ 

ⴰⵔⴽⵎⴰⵎ ⴰⵎⵖⵔⴰⴱⵉ ⵃⵎⴰ ⴰⴷ ⵜ ⵙⴱⵓⵖⵍⵓ ⴷ ⵜ ⴰⵔⵉ ⵜ ⴷ ⵜⵙⴱⵏⵏⴷ  ⴰⵥⵏⵥⵕ ⵏⵏⵙ ⴷ 

ⵜⴼⵙⵔⵜ ⴳ ⵉⵙⵓⵎⴰ ⵉⵎⵓⵟⵟⵓⵏⵏ ⵉⵎⴷⵔⴰⵡⵏ. 

ⵜⵥⵍⵉ ⵜⵙⵓⵜⵍⵜ ⵜⵉⵙⵙ ⵙⵏⴰⵜ ⵏ ⵜⵙⵎⵖⵔⵓⵜ ⵏ ⵓⵙⴳⴳⵯⴰⵙ ⵏ 2022/2023 ⵙ ⵉⴱⵔⴰⵣⵏ 

ⵉⵇⵇⵏⵏ ⵙ ⵡⴰⵢⴷⴰ ⴰⴷⵍⵙⴰⵏ ⴰⵎⵖⵔⴰⴱⵉ ⴰⵔⴽⵎⴰⵎ : 

 ⵜⵉⵡⵔⴳⵍⵉⵏ ⴷ ⵡⴰⵏⴰⵡⵏ ⵏ ⵉⵡⵏⵏⴰ ⵉⵎⵉⵡⴰⵏⵏ : ⵉⵣⵍⴰⵏ, ⵜⵉⵃⵓⵊⴰ, ⵜⵉⵏⵥⵥⵕⴰ, 

ⵜⵉⵏⵥⵓⵥⴰ….  

 ⵜⵉⵥⵓⵕⵉⵡⵉⵏ ⴷ ⵜⵡⵔⴳⵍⵉⵏ  ⵏ ⵓⴼⵙⵙⵔ: ⴰⵎ ⵓⵃⵉⴷⵓⵙ ⴷ ⵓⵥⴰⵡⴰⵏ ⴷ 

ⵜⵓⵚⴽⵉⵡⵉⵏ ⵜⵉⵣⴰⵢⴽⵓⵜⵉⵏ.  

 ⵉⴳⴳⵉⵜⵏ ⵉⵏⴰⵎⵓⵜⵏ ⴷ ⵍⵄⵡⴰⵢⴷ ⵜⵉⵏⴰⵎⵓⵏⵉⵏ  ⴷ ⵉⵣⵎⵣⵣⵓⵜⵏ ⵏ ⵓⵙⴼⵓⴳⵍⵓ  ⴳ 

ⵍⵍⴰⵏⵜ ⴰⵡⴷ ⵜⵥⵓⵕⵉⵡⵉⵏ ⵏ ⵜⵉⵏⵡⵉ. 

 ⵜⵉⵙⵏⵉⵍⵉⵏ ⴷ ⵉⴳⴳⵉⵜⵏ ⵉⵣⴷⵉⵏ ⵙ ⵓⴳⴰⵎⴰ ⴷ ⵓⵖⵣⵡⵔ. 

 ⵜⵉⵙⵏⵉⴳⵉⵜⵉⵏ ⵉⵣⴷⵉⵏ ⵙ ⵜⵥⵓⵕⵉⵡⵉⵏ ⴷ ⵜⴰⵣⵣⵓⵍⵉⵏ ⵜⵉⵣⴰⵢⴽⵓⵜⵉⵏ. 

ⵜⵉⴼⴰⴷⵉⵡⵉⵏ ⵜⵉⵎⴰⵜⴰⵢⵉⵏ ⵏ ⵜⴷⵔⴰⵡⵜ ⴳ ⵜⵙⵓⵜⵍⵜ ⵜⵉⵙⵙ ⵙⵏⴰⵜ ⵏ ⵜⵙⵎⵖⵓⵔⵜ ⵅⴼ 

ⵡⴰⵢⴷⴰ ⴰⴷⵍⵙⴰⵏ ⴰⵎⵖⵔⴱⵉ ⴰⵔⴽⵎⴰⵎ 

 

ⴰⵎⵏⵏⵉ 1 - ⵉⵎⵙⵙⵓⴷⵙⵏ ⴷ ⵉⵡⵜⵜⴰⵙⵏ ⵏ ⵜⵙⵎⵖⵓⵔⵜ. 
 

ⴰⵡⵜⵜⴰⵙ ⵏ ⵜⵙⵎⵖⵓⵔⵜ ⵏ ⵜⵢⴰⴼⵓⵜ ⵜⴰⴷⵍⵙⴰⵏⵜ ⵉⵜⵜⵓⴼⵙⴰⵔⵏ ⴳ ⵉⵙⵓⵎⴰ ⵉⵎⵓⵟⵟⵓⵏⵏ 

ⵉⵎⴷⵔⴰⵡⵏ, ⵏⵏⵉ ⵜⴳⴳⴰ ⵜⴽⴰⴷⵉⵎⵉⵜ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ ⵙ ⵓⵎⵢⴰⵡⴰⵙ ⴰⴽⴷ ⵜⵎⴰⵡⴰⵙⵜ 

ⵏ ⵜⵄⵓⵔⵔⵎⴰ ⴷ ⵜⴷⵍⵙⴰ ⴷ ⵓⵎⵢⴰⵡⴰⴹ, (ⴰⵡⵜⵜⴰⵙ) ⵉⴳⴰ ⵜ ⵓⵙⵙⵔⵇⴱ ⴷ ⵓⵙⵏⴰⵍ ⵏ 

ⵜⵢⴰⴼⵓⵜⵉⵏ ⵜⵉⵡⵏⴳⵉⵎⵉⵏ, ⴷ ⵓⵙⵏⴼⵍⵓⵍ ⴰⵎⵖⵔⴰⴱⵉ ⵉⵜⵜⵓⴼⵙⴰⵔⵏ ⴳ ⵉⵙⵓⵎⴰ ⵉⵎⴰⵟⵟⵓⵏⵏ 

ⵉⵎⴷⵔⴰⵡⵏ.  

ⵜⴰⵙⵎⵖⵓⵔⵜ ⴰ ⴰⵔ ⵜⵙⵜⵜⵉ ⵉⴱⵣⴰⵔⵏ ⵏⵏⴰ ⵉⵛⵏⴰⵏ ⵙⵙⴽⵔⵏ ⵉⵎⴷⵔⴰⵡⵏ, ⴳⴳⵉⵏⵜⵏ ⴳ 

ⵉⵙⵓⵎⴰ ⵉⵎⵓⵟⵟⵓⵏⵏ ⵉⵎⴷⵔⴰⵡⵏ, ⴳ ⵓⵣⵎⵣ ⵏ ⵜⴷⵔⴰⵡⵜ ⵉⵏⴳⵔ 30 ⵏⵡⴰⵏⴱⵉⵔ 2022 ⴷ 31 

ⵎⴰⵢⵢⵓ 2023. 

ⵜⵉⴷⵔⴰⵡⵉⵏ ⵉⵜⵜⴰⵎⵓⵏ ⴳ ⵜⵙⵎⵖⵓⵔⵜ ⵉⵇⵇⴰⵏ ⴰⴷ ⵉⵍⵉⵏⵜ ⵙⴳ ⵢⴰⵏ ⴳ ⵡⴰⵏⴰⵡⵏ ⴰⴷ : ⴰⴹⵕⵉⵚ 

ⵏⵖⴷⴷ ⵜⴰⵡⵍⴰⴼⵜ ⵏⵖⴷⴷ ⴰⴼⵉⴷⵢⵓ ⵏⵖⴷⴷ ⴰⵙⵓⵙⵔ ⵉⵎⵙⵍⵉ ⵏⵖⴷⴷ ⵓⴳⴰⵔ ⵏ ⵢⴰⵏ ⵡⴰⵏⴰⵡ. 

ⵉⵇⵇⴰⵏ ⴰⴷ ⵉⵜⵜⵢⴰⵣⵏ ⵓⵙⵖⵓⵏ ⵏ ⵉⴱⵔⴰⵣⵏ ⵏⵏⴰ ⵙⵙⵓⵊⴷⵏ ⵉⵎⴷⵔⴰⵡⵏ, ⴹⴰⵕⵜ ⵏ ⵓⵙⵙⵉⴷⴼ 

ⵏⵏⵙ ⴳ ⵓⵙⵣⵎⵣ ⵏ ⵜⵙⵎⵖⵓⵔⵜ ⴳ ⵉⵙⵓⵎⴰ ⵉⵓⵎⵟⵟⵓⵏⵏ ⵉⵎⴷⵔⴰⵡⵏ, ⵜⵜⵢⴰⵣⵏⵏ ⵉⵍⵎⵎⴰ ⴰⴽⴷ 

ⵜⵏⵎⵎⴰⵍⵉⵏ ⵉⵍⵍⴰⵏ ⴷⴳ ⵓⵙⵉⵜ ⴰ ⵡⴰⵏⵉⵜⵉⵏ: alacademia.org.ma/concours    

ⵇⴰⴷ ⵜⵜⵓⴼⵙⴰⵔⵏ ⵉⴱⵣⴰⵔⵏ ⵉⵜⵜⵓⵙⵜⴰⵢⵏ ⵖⵔ ⵜⵡⴰⵍⴰ ⵜⴰⵎⴳⴳⴰⵔⵓⵜ ⵅⴼ ⵓⴼⵓⵙ ⵏ 

ⵜⵙⵇⵇⵉⵎⵜ ⵏ ⵓⵙⵜⴰⵢ ⴳ ⵓⵙⵉⵜ ⵏ ⵜⵙⵎⵖⵓⵔⵜ. 

ⴰⵎⵏⵏⵉ 2 - ⵉⴳⵔⴰⵏ ⴷ ⵉⵙⵏⵜⴰⵍ ⵏ ⵜⵎⴷⵔⴰⵡⵜ ⴳ ⵜⵙⵓⵜⵍⵜ ⵜⵉⵙⵙ ⵙⵏⴰⵜ ⵏ ⵜⵙⵎⵖⵓⵔⵜ. 

ⵜⵥⵍⵉ ⵜⵙⵓⵜⵍⵜ ⵜⵉⵙⵙ ⵙⵏⴰⵜ ⵏ ⵜⵙⵎⵖⵔⵓⵜ ⵏ ⵓⵙⴳⴳⵯⴰⵙ ⵏ 2022/2023 ⵙ ⵉⴱⵔⴰⵣⵏ 

ⵉⵇⵇⵏⵏ ⵙ ⵡⴰⵢⴷⴰ ⴰⴷⵍⵙⴰⵏ ⴰⵎⵖⵔⴰⴱⵉ ⴰⵔⴽⵎⴰⵎ : 

 ⵜⵉⵡⵔⴳⵍⵉⵏ ⴷ ⵡⴰⵏⴰⵡⵏ ⵏ ⵉⵡⵏⵏⴰ ⵉⵎⵉⵡⴰⵏⵏ : ⵉⵣⵍⴰⵏ, ⵜⵉⵃⵓⵊⴰ, ⵜⵉⵏⵥⵥⵕⴰ, 

ⵜⵉⵏⵥⵓⵥⴰ….  

 ⵜⵉⵥⵓⵕⵉⵡⵉⵏ ⴷ ⵜⵡⵔⴳⵍⵉⵏ  ⵏ ⵓⴼⵙⵙⵔ: ⴰⵎ ⵓⵃⵉⴷⵓⵙ ⴷ ⵓⵥⴰⵡⴰⵏ ⴷ 

ⵜⵓⵚⴽⵉⵡⵉⵏ ⵜⵉⵣⴰⵢⴽⵓⵜⵉⵏ.  

 ⵉⴳⴳⵉⵜⵏ ⵉⵏⴰⵎⵓⵜⵏ ⴷ ⵍⵄⵡⴰⵢⴷ ⵜⵉⵏⴰⵎⵓⵏⵉⵏ  ⴷ ⵉⵣⵎⵣⵣⵓⵜⵏ ⵏ ⵓⵙⴼⵓⴳⵍⵓ  ⴳ 

ⵍⵍⴰⵏⵜ ⴰⵡⴷ ⵜⵥⵓⵕⵉⵡⵉⵏ ⵏ ⵜⵉⵏⵡⵉ. 

 ⵜⵉⵙⵏⵉⵍⵉⵏ ⴷ ⵉⴳⴳⵉⵜⵏ ⵉⵣⴷⵉⵏ ⵙ ⵓⴳⴰⵎⴰ ⴷ ⵓⵖⵣⵡⵔ. 

 ⵜⵉⵙⵏⵉⴳⵉⵜⵉⵏ ⵉⵣⴷⵉⵏ ⵙ ⵜⵥⵓⵕⵉⵡⵉⵏ ⴷ ⵜⴰⵣⵣⵓⵍⵉⵏ ⵜⵉⵣⴰⵢⴽⵓⵜⵉⵏ.  
 

 

ⴰⵎⵏⵏⵉ 3 - ⵜⵉⴼⴰⴷⵉⵡⵉⵏ ⴷ ⵜⵎⴰⵎⴽⵉⵏ ⵏ ⵜⴷⵔⴰⵡⵜ.  



4 
 

 

1. ⵓⵏⵏⴰ ⵖⵓⵔ ⵜⵍⵍⴰ ⵓⴳⴳⴰⵔ ⵏ 18 ⵏ ⵓⵙⴳⴳⵯⴰⵙ, ⵉⵣⵎⵔ ⴰⴷ ⵉⵙⵔⵙ ⵜⴰⴷⵔⴰⵡⵜ ⵏⵏⵙ, 

ⴷ ⴰⴷ ⴷⴰⵔⵙ ⵢⵉⵍⵉ ⵓⵎⵟⵟⵓⴱ ⵏⵏⵙ ⴳ ⵓⵙⴰⵎⵓ ⴰⵎⴷⵔⴰⵡ ⴰⵎⵟⵟⵓⵏ ⵏ ⴱⴰⵟⵍ, ⴷ ⴰⴷ 

ⵉⵖⵉⵢ ⴽⵔⴰ ⵉⴳⴰ ⵜ ⵢⴰⵏ ⴰⴷ ⵥⴰⵕⵙ ⵢⴰⴷⴼ.   

2. ⵓⵔ ⴷⴰ ⵣⵔⵔⵉⵏ ⵉⴱⵣⴰⵔⵏ ⴷ ⵉⴹⴼⴰⵕⵏ ⵜⴰⵖⴰⵔⴰⵙⵜ ⵏ IP. 

3. ⵓⵔ ⵍⵍⵉⵏ ⵉⵡⵜⵜⴰ ⵏ ⵜⴷⵔⴰⵡⵜ ⵏ ⴽⵓ ⵢⴰⵏ (ⵉⵙⵎ, ⵉⵙⵎ ⵏ ⵓⵎⵙⵎⵔⵙ ⵏ ⵓⵙⴰⵎⵓ 

ⴰⵎⵟⵟⵓⵏ, ⴰⵏⵙⴰ ⴰⵍⵉⴽⵟⵕⵓⵏⵉ) ⵊⴰⵊ ⵏ ⵓⵣⵎⵣ ⵏ ⵜⵙⵎⵖⵓⵔⵜ.  

4. ⵉⵎⵏⴽⴰⴷⵏ ⵉⵔⴰⵏ ⴰⴷ ⵉⴷⵔⵓ ⵙ ⴽⵔⴰ ⵏ ⵜⵓⵎⴰⵢⵜ, ⵉⵇⵇⴰⵏ ⴰⴷ ⵜⴳ : ⴰⴹⵕⵉⵚ, 

ⵜⴰⵡⵍⴰⴼⵜ, ⴰⴼⵉⴷⵢⵓ, ⴰⵙⵓⵙⵔ ⵉⵎⵙⵍⵉ, ⵜⵉⵍⵉ ⴳ ⵉⵙⵓⵎⴰ ⵉⵎⵟⵟⵓⵏⵏ ⵉⵎⴷⵔⴰⵡⵏ, 

ⵙ ⵜⵖⴰⵔⴰⵙⵉⵏ ⴷ ⵜⴼⴰⴷⵉⵡⵉⵏ ⵜⵉⵜⵉⵇⵏⵉⵢⵢⵉⵏ ⵉⵇⵇⵏ ⵙ ⴽⵔⴰ ⵉⴳⴰ ⵜ ⴰⵏⴰⵡ ⵏ 

ⵜⴷⵔⴰⵡⵜ ( ⵅⵥⴰⵕ ⴰⵎⵏⵏⵉ ⵡⵉⵙⵙ ⴽⴽⵓⵥ, ⵡⵉⵙⵙ ⵙⵎⵎⵓⵙ, ⵡⵉⵙⵙ ⵙⴹⵉⵚ, 

ⵡⵉⵙⵙ ⵜⴰⵎ). 

5. ⵓⵔ ⵜⵣⵔⵉⵢ ⵜⴷⵔⴰⵡⵜ ⵏ ⴽⵔⴰ ⴳ ⵉⴳⵎⴰⵎⵏ ⵏ ⵜⵙⵇⵇⵉⵎⵜ ⵏ ⵓⵙⵜⴰⵢ ⵏⵖⴷ ⵜⴰⵡⵊⵉⵡⵉⵏ 

ⵏⵏⵙ ⴳ ⵜⵙⵎⵖⵓⵔⵜ. ⴷ ⵇⴰⴷ ⵔⴰⵔⵏ ⵉⵎⵙⵙⵓⴷⵙⵏ ⵜⴰⵖⴹⴼⵜ ⵉ ⵜⴼⴰⴷⴰ ⴰ ⵡⴰⵏⵉⵜⵉⵏ.  

6.  ⵓⵔ ⵜⵏⵏⵉ ⴰⴷ ⵜⵉⵍⵉ ⵜⴷⵔⴰⵡⵜ ⵏ ⵡⵓⴳⴳⴰⵏ ⵏ ⵢⴰⵏ ⵏ ⵓⵎⵓⵟⵟⵓⵏ ⵏ ⵓⵙⴰⵎⵓ ⴰⵎⴷⵔⴰⵡ, ⴷ 

ⵎⴳ ⵍⵍⴰⵏ ⵉⵎⵓⵟⵟⵓⵏⵏ ⵓⵔ ⵉⵜⵜⵢⴰⵙⵙⵏⵏ ⵛⵉ, ⵇⴰⴷ ⵜⵜⵢⵉⴽⴽⵙⵏ ⵎⴰⵕⵕⴰ ⵉⵎⵓⵟⵟⵓⵏⵏ ⴰ 

ⴷⵉ ⵜⵙⵎⵖⵓⵔⵜ.  

7. ⵓⵔ ⵉⵏⵏⵉ ⴰⴷ ⵢⵓⵎⵓ ⴳ ⵜⵙⵎⵖⵓⵔⵜ ⵅⴼ ⵜⵉⴷⵔⴰⵡⵉⵏ ⵜⵉⵎⵢⵉⵡⵏⵉⵏ, ⵉⵎⴽⵉⵏⵏⴰ ⵓⵔ 

ⵏⵏⵉⵏⵜ ⴰⴷ ⵣⵔⵉⵏⵜ ⵜⴷⵔⴰⵡⵉⵏ ⵏ ⵜⵎⵔⵙⴰⵍⵉⵏ ⴷ ⵉⵏⴳⵎⴰⵎⵏ ⴷ ⵉⵎⵓⵟⵟⵓⵏⵏ ⵉⵛⵛⴰⵔⵏ.   

8. ⵉⵇⵇⴰⵏⵏ ⴰⴷ ⵉⵙⴽⵓⵔ ⵓⵎⵏⴽⴰⴷ ⵉⵊⵊ ⵏ ⵜⵉⴼⵔⵜ ⵏ ⵜⵎⵓⵛⴰ ⵏ ⵜⴷⵔⴰⵡⵜ ⴷⵉ ⵜⵙⵎⵖⵓⵔⵜ 

ⵉⵍⵍⴰⵏ ⴳ ⵓⵙⵉⵜ : alacademia.org.ma/concours, ⴷ ⵉⵇⵇⴰⵏ ⴰⴷ ⵉⵕⵥⵎ 

ⴰⵎⵓⵟⵟⵓⵏ ⵏⵏ ⴳ ⵓⵙⴰⵎⵓ ⴰⵎⵟⵟⵓⵏ ⴰⵎⴷⵔⴰⵡ ⵙ ⵡⴰⵏⵙⴰ ⵉⵍⵉⴽⵟⵕⵓⵏⵉ ⵏⵏⵙ ⴳ 

ⵓⵣⵎⵎⵣ.  

9. ⵉⵇⵇⴰⵏ ⴰⴷ ⵉⵙⵎⵓⵏ ⵓⵎⵏⴽⴰⴷ ⴰⵙⵖⵓⵏ ⵏ ⵜⵓⵎⴰⵢⵜ ⵏ ⵜⴷⵔⴰⵡⵜ ⵉⵎⵎⴰⵍ ⵜⴰⴷⵔⴰⵡⵜ ⵏⵏⵙ 

ⴷⵉ ⵜⵙⵎⵖⵓⵔⵜ, ⴳ ⵜⴼⵔⵜ ⵏ ⵜⵎⵓⵛⴰ ⵉⵍⵍⴰⵏ ⴳ ⵓⵙⵉⵜ 

alacademia.org.ma/concours 

10. ⵉⵇⵇⴰⵏⵏ ⴰⴷ ⵉⵙⵙⵍⴽⵏ ⴽⵔⴰ ⵉⴳⴰ ⵜ ⵓⵎⵏⴽⴰⴷ ⵙ ⵎⴰⵙ ⵉⴳⴰ ⴱⴰⴱ ⵏ ⵜⵓⵎⴰⵢⵜ ⵏ 

ⵜⴷⵔⴰⵡⵜ, ⵙ ⵓⵎⵙⴰⵙⴰ ⵅⴼ ⵜⴼⴰⴷⵉⵡⵉⵏ ⵜⵉⵎⴰⵜⴰⵢⵉⵏ ⵏ ⵜⵙⵎⵖⵓⵔⵜ ⴰⵎⵎ ⵏⵏⵉ ⵉⵍⵍⴰⵏ 

ⴷⵉ ⵜⴼⵔⵜ ⵏ ⵜⵎⵓⵛⴰ. 

11. ⴷⴰ ⵜⵜⵢⴰⵜⵜⴰⵔ ⵜⵏⵜⴰⵎⵜ ⵏ ⵜⵎⴰⴳⵉⵜ ⵏ ⴽⵔⴰ ⵉⴳⴰ ⵜ ⵓⵎⵏⴽⴰⴷ ⵓ ⵎⵉ ⵜⵍⵍⴰ ⵜⵡⵓⵔⵉ ⵏⵏⵙ 

ⴳ ⵜⵍⴳⴰⵎⵜ. 

12. ⵓⵔ ⴷⴰ ⵉⵣⵔⵔⵉⵏ ⵅⴼ ⵉⴱⵣⴰⵔⵏ ⵉⵜⵜⵓⴼⵙⴰⵔⵏ ⴳ ⵉⵙⵓⵎⴰ ⵜⵉⴷⵔⴰⵡⵉⵏ ⵉⵏⴳⵔ 

30 ⵏⵡⴰⵏⴱⵉⵔ 2022 ⴷ 31 ⵎⴰⵢⵢⵓ 2023. 

 

 
 

 

 

ⴰⵎⵏⵏⵉ 4: ⵉⵏⴰⵡⴰⵢⵏ ⵉⵜⵉⵇⵏⵉⵢⵏ  ⵏ ⵓⵎⵃⵉⵣⵡⴰⵔ ⵏ ⵓⴹⵕⵉⵚ. 
 



5 
 

1. ⵉⵇⵇⴰⵏⵏ ⴰⴷ ⵢⵉⵍⵉ ⵓⴹⵕⵉⵚ ⵙ ⴽⵔⴰ ⴳ ⵜⵓⵜⵍⴰⵢⵉⵏ ⴰ ⵡⴰⵏⵉⵜⵉⵏ: ⵜⴰⵄⵕⴰⴱⵜ, 

ⵜⴰⵎⴰⵣⵉⵖⵜ, ⵜⴰⴼⵕⴰⵏⵙⵉⵙⵜ, ⵜⴰⵏⴳⵍⵉⵣⵉⵜ, ⵜⴰⵚⴱⵍⵢⵓⵏⵉⵜ. ⴷ ⵉⴼⵓⴽⴽ ⴰⴷ ⵓⵔ 

ⵉⴳⴳⵣ ⵓⴹⵕⵉⵚ ⴰⵎⴷⵔⴰⵡ ⵅⴼ 5ⴽⵉⵍⴱⴰⵢⵜ, ⵉⵜⵜⴳⴳⴰⵏ ⵖⵓⵜ ⵡⴰⵜⵜⴰⵢ ⵏ 2500 ⵏ 

ⵜⴳⵓⵔⵉ, ⴳ ⵓⵔ ⴰⵎⵓⵏⵜ ⵜⴽⵙⵙⵓⵢⵉⵏ ⴳ ⵜⵉⴼⵔⵜ ⵏⵏⴰⵖ ⵏⵏⵉⴽ.   

2. ⵉⵣⵎⵔ ⴰⴷ ⵢⵉⵍⵉ ⵓⴹⵕⵉⵚ ⵉⵜⵜⵢⴰⵔⴰ ⵅⴼ ⵓⴼⵓⵙ ⵏ ⵓⵎⴷⵔⴰⵡ, ⵏⵖⴷ ⴰⵡⴷ ⴰⴷ ⵉⴳ 

ⵣⵓⵏⴷ ⴰⵙⵉⴷⴼ ⵏ ⴽⵔⴰ ⵏ ⵜⴰⵏⵏⴰⵢⵉⵏ ⵉⵏⵏⴰⵏ ⴰⴷ ⵢⴰⵡⵙ ⴳ ⵓⵙⴱⵓⵖⵍⵓ ⵏ ⵓⴱⵣⴰⵔ ⵏ 

ⵓⴹⵕⵉⵚ ⵏⵏⴰ ⵉⵙⵔⵙ ⵛⴰ ⵏ ⵉⵊⵊ ⵏⵏⵉⴹⵏ. 

3. ⵉⵇⵇⴰⵏⵏ ⴰⴷ ⵢⵉⵍⵉ ⵓⵙⵏⴰⵍ ⵏ ⵓⴹⵕⵉⵚ ⵙ ⴽⵔⴰ ⵏ ⵉⵙⵓⵖⴰⵍ, ⵉⵎⴽⵉⵏⵏⴰ ⵉⴼⵓⴽⴽ ⴰⴷ 

ⵜⵉⵍⵉ ⵜⵉⴷⵜ ⵏ ⵉⵏⵖⵎⵉⵙⵏ ⵉⵍⵍⴰⵏ ⵊⴰⵊ ⵏ ⵓⴹⵕⵉⵚ, ⴷ ⵓⵙⵍⴽⵏ ⵏⵏⵙⵏ ⵙⴳ ⵉⵙⵓⵖⴰⵍ.  

4. ⵉⵇⵇⴰⵏⵏ ⴰⴷ ⵉⵎⵓⵏ ⵓⴹⵕⵉⵏ ⴷ ⵉⵣⵔⴼⴰⵏ ⵏ ⵓⵙⵓⴼⵖ ⵏ ⵜⵥⵕⵉⴳⵜ ⴷ ⵉⵣⵔⴼⴰⵏ ⵏ 

ⵓⵎⴳⴰⵢ.  

5. ⵉⵇⵇⴰⵏⵏ ⴰⴷ ⵉⵎⵓⵏ ⵓⴹⵕⵉⵚ ⴷ ⵎⴰⵕⵕ ⵉⴼⵕⴷⵉⵙⵏ ⵉⵜⵜⵢⴰⵙⵙⵏ ⵊⴰⵊ ⵏ ⵉⵙⵓⵎⴰ 

ⵉⵎⵟⵟⵓⵏⵏ, ⴰⵎⵎ ⵉⵙⵎⵉⵍⵏ ⵉⵎⵙⴰⵙⴰⵏ, ⵉⵙⵖⵓⵏⵏ ⵏ ⵓⴳⵏⵙⵓ, ⵜⴰⴼⵏⵉⵇⵜ ⵏ ⵉⵏⵖⵎⵉⵙⵏ 

(infobox), ⴰⴼⴳⴳⴰⴳ ⵏ ⵜⴼⵍⵡⵉⵏ, ⵜⵉⵡⵍⴰⴼⵉⵏ (ⵎⴳ ⵍⴰⵏⵜ ⵜⴰⵡⵓⵔⵉ), 

ⵜⵉⴽⴰⵕⴹⵉⵡⵉⵏ, ⴷ ⵎⴳ ⵉⵍⵍⴰ ⴽⵔⴰ ⵢⴰⴹⵏⵉⵏ.  

6. ⵉⵇⵇⴰⵏⵏ ⴰⴷ ⵉⵜⵜⵢⵉⴽⵣ ⵓⴹⵕⵉⵙ ⴷ ⵓⵙⵏⵜⵍ ⵏⵏⵙ, ⴷ ⵜⵣⴷⴳⵉ ⵏⵏⵙ ⵙⴳ ⵉⵣⴳⴳⴰⵍⵏ ⵏ 

ⵉⵙⵏⵉⵍⵙⵏ ⴷ ⵉⵡⵏⵏⵉⵜⵏ, ⵢⴰⴷⴼ ⴰⵡⴷ ⴱ ⵓⵙⵏⵜⵍ ⵏ ⵜⵙⵎⵖⵓⵔⵜ, ⵙ ⵢⵉⵙⵢ ⵙ 

ⵜⵖⴰⵔⴰⵙⵉⵏ ⵉⵜⵜⵉⵍⵉⵏ ⵊⴰⵊ ⵏ ⵉⵙⵓⵎⴰ ⵉⵎⵓⵟⵟⵓⵏⵏ.  
 

ⴰⵎⵏⵏⵉ 5: ⵉⵏⴰⵡⴰⵢⵏ ⵉⵜⵉⵇⵏⵉⵢⵏ  ⵏ ⵓⵎⵃⵉⵣⵡⴰⵔ ⵏ ⵜⵡⵍⴰⴼⵜ.  
 

1.  ⴷⴰ ⵣⵔⵔⵉⵏⵜ ⵜⴷⵔⴰⵡⵉⵏ ⵉⵜⵜⵓⴼⵙⴰⵔⵏ ⴷⵉ ⵜⵙⴷⵍⵉⵙⵜ ⵜⴰⵎⵣⵉⵣⵜ ⵉⴹⴼⴰⵕⵏ ⵉ 

ⵓⵙⴰⵎⵓ ⴰⵎⴷⵔⴰⵡ ⵉⵏⴳⵔ 30 ⵏⵡⴰⵏⴱⵉⵔ 2022 ⴷ 31 ⵎⴰⵢⵢⵓ 2023. 

2.  ⵉⵇⵇⴰⵏⵏ ⴰⴷ ⴳⵉⵏⵜ ⵜⵡⵍⴰⴼⵉⵏ ⴷ ⵜⴽⴰⵕⴹⵉⵡⵉⵏ ⵜⵉⵏ ⵓⵎⴷⵔⴰⵡ ⵙ ⵉⵅⴼ ⵏⵏⵙ, 

ⵉⵎⴽⵉⵏⵏⴰ ⵉⵣⵎⵔ ⴰⴷ ⵉⴷⵔⵓ ⴰⵡⴷ ⵙ ⵜⵡⵍⴰⴼⵉⵏ ⵏⵉⵖ ⵜⵉⴽⴰⵕⴹⵉⵡⵉⵏ ⵏⵖⴷⴷ 

ⴰⵔⵔⴰⵜⵏ ⵢⴰⴹⵏ ⴷ ⵜⵏⵜⴰⵎⵉⵏ ⵜⵉⵣⴰⵢⴽⵓⵜⵉⵏ (ⵎⴰⵛⴰ ⵎⴳ ⴳⴰⵏⵜ ⵜⵉⵏⵙ, ⵢⵉⵍⵉ ⴷⴰⵔⵙ 

ⵓⵣⵔⴼ ⵏ ⵜⵥⵕⵉⴳⵜ ⵏⵏⵙⵏⵜ).  

3.  ⵉⵇⵇⴰⵏⵏ ⴰⴷ ⴰⵡⵉⵏ ⵉⵎⴷⵔⴰⵡⵏ ⵉⵜⵏⴰⵏ ⵉ ⵎⴰⵕⵕⴰ ⵉⵍⵓⴳⵏ ⵉⵜⵜⵓⵙⵔⵙⵏ ⵜ ⴳ 

ⵜⵙⵎⵖⵓⵔⵜ ⴰⴷ, ⵙⵍⴰⵡⴰⵏⵏ ⴰⴽⴽⵯ ⵜⵉⵍⵍⵉ ⵉⵥⵍⵉⵏ ⵙ ⵜⵉⵍⵉⵜ ⴷ ⵓⵙⵡⵍⴼ ⵏ ⵎⴷⴷⵏ.  

4. ⵉⵇⵇⴰⵏⵏ ⴰⴷ ⵟⵟⴰⴼⵏⵜ ⵜⴷⵔⴰⵡⵉⵏ ⵉⵜⵜⵓⵙⵏⴽⴷ ⵖⵔ ⵜⵙⵎⵖⵓⵔⵜ ⵉⵊⵊ ⵏ ⵜⵓⵔⴰⴳⵜ 

(ⵜⵉⵍⵉⵜ ⵜⴰⵎⴰⵜⴰⵢⵜ),ⴰⵔ ⵜⵜⵓⴳⴰ ⵜⵓⵔⴰⴳⵜ ⵏ ⵜⵡⵍⴰⴼⵜ ⵙ ⵜⵖⴰⵔⴰⵙⵜ ⵏ (Creative 

Commons CC-BY-SA 4.0). ⵉ ⵛⵉⴳⴰⵏ ⵏ ⵉⵏⵖⵎⵉⵙⵏ ⵅ ⵜⵓⵔⴰⴳⵜ ⴰ ⵡⴰⵏⵉⵜⵉⵏ, 

ⵜⵣⵎⵔⵎ ⴰⴷ ⵜⴰⴷⴼⵎ ⵙ ⵓⵙⵉⵜ ⴰⴷ (le lien) 

5.  ⵉⵇⵇⴰⵏⵏ ⴰⴷ ⵢⵉⵍⵉ ⵉⵊⵊ ⵏ ⵓⴳⵍⴰⵎ ⵉⵥⵉⵍⵏ ⵉ ⵜⵡⵍⴰⴼⵜ, ⵙ ⵢⴰⵜ ⴳ ⵜⵓⵜⵍⴰⵢⵉⵏ 

ⵉⵜⵜⵓⵙⵔⴰⵙⵜ ⴳ ⵜⵙⵎⵖⵓⵔⵜ, ⵙ ⵇⴰⴷ ⵜⵜⵓⴽⴰⵏ ⴰⵟⵟⴰⵙ ⵏ ⵉⵏⵖⵎⵉⵙⵏ ⵅⴼ ⵜⵓⵎⴰⵢⵜ ⵏ 

ⵜⵡⵍⴰⴼⵜ, ⴰⵏⵙⴰ ⵏⵏⵙ, ⴰⵣⵎⵣ ⴷ ⵓⵎⴰⵎⴽ ⵙ ⵜⵜⵓⵙⴽⴰⵔ, ⵙⵍⴰⵡⴰⵏ ⴰⴽⴽⵯ ⴰⵣⴰⵍ 

ⴰⴷⵍⵙⴰⵏ ⵏⵏⵉ ⵖⴰⵔⵙ ⵉⵍⵍⴰⵏ.  

6. ⵓⵔ ⴷⴰ ⵣⵔⵔⵉⵏⵜ ⵜⵡⵍⴰⴼⵉⵏ ⵉⴽⴽⴰⵏ ⴷⴷⴰⵡ ⵏ 500 ⴽⵉⵍⵓⴱⴰⵢⵜ, ⵏⵉⵖ ⵜⵉⵡⵍⴰⴼⵉⵏ 

ⵉⵜⵜⵓⴼⵙⴰⵔ ⵡⴰⵀⵍⵉ ⴰⵢⴰ ⴳ ⵓⵙⴰⵎⵓ ⴰⵎⴷⵔⴰⵡ (ⴰⴳⴰⵎ ⵅⴼ ⵡⴰⵀⵍⵉ ⵏ ⵜⵉⴽⴽⴰⵍ 

ⵓⵔ ⵉⵏⵏⵉ ⴰⴷ ⵉⵣⵔⵉ), ⵉⵎⴽⵉⵏⵏⴰ ⵓⵔ ⵏⵏⵉⵏⵜ ⴰⴷ ⵣⵔⵉⵏⵜ ⴰⵡⴷ ⵜⵡⵍⴰⴼⵉⵏ ⴳ ⵍⵍⴰⵏⵜ 

ⵜⵎⴰⵜⴰⵔⵉⵏ ⵏ ⵡⴰⵎⴰⵏ (watermark), ⵉⵙⴳⵎⴰⴹⵏ, ⵏⵉⵖ ⴽⵔⴰ ⵏ ⵜⵖⴰⵡⵙⵉⵡⵉⵏ ⵢⴰⴹⵏⵉⵏ 

ⵉⵜⵜⵉⵍⵉⵏ ⵊⴰⵊ ⵏ ⵜⵡⵍⴰⴼⵜ ⵉⵣⴷⴷⵉⵏ ⴳⵔ ⵜⵡⵍⴰⴼⵜ ⴷ ⴱⴰⴱ ⵏⵏⵙ.  

7. ⴷⴰ ⵉⵜⵜⵉⵍⵉ ⵓⵙⵜⴰⵢ ⴷ ⵓⵣⵣⵔⴰⵢ ⵏ ⵜⵡⵍⴰⴼⵉⵏ ⵅⴼ ⵉⴼⴰⵙⵙⵏ ⵏ ⵜⵙⵇⵇⵉⵎⵜ ⴳ ⵍⵍⴰⵏ 

ⵡⴰⵀⵍⵉ ⵏ ⵉⵎⵓⵣⴰⵢⵏ ⴷ ⵉⵎⵥⵍⴰⵢⵏ ⵉⵙⵡⵓⵔⵉⵏ ⴳ ⵉⴳⵔ ⵏ ⵜⵡⵍⴰⴼⵉⵏ ⴷ ⵉⵍⵓⴳⵏ ⵏⵏⵙ.  

8. ⵓⵔ ⴷⴰ ⵣⵔⵔⵉⵏⵜ ⵜⵡⵍⴰⴼⵉⵏ ⵅⴼ ⵉⴽⴽⴰ ⵓⵎⵙⴰⵙⴰ ⵏ ⵜⵡⵍⴰⴼⵜ ⵙ ⵉⴷ ⵍⵓⵊⵉⵙⵢⵉⵍ ⵏ 

ⵜⵡⵍⴰⴼⵉⵏ ⵎⵛ ⵓⵔ ⵉⴱⴷⵉⵔ ⵓⵎⴷⵔⴰⵡ ⴰⵢⵏⵏⴰ ⵙ ⵜⵉⴷⵜ.  

 

ⴰⵎⵏⵏⵉ 6 : ⵉⵏⴰⵡⴰⵢⵏ ⵉⵜⵉⵇⵏⵉⵢⵏ ⵏ ⵓⵎⵃⵉⵣⵡⴰⵔ ⵏ ⵓⴼⵉⴷⵢⵓ. 
 

1. ⵉⵇⵇⴰⵏⵏ ⴰⴷ ⵜⴽⴽ ⵜⵉⵣⵉ ⵏⵖⴷⴷ ⴰⴽⵓⴷ ⵏ ⵓⴼⵉⴷⵢⵓ ⵏⵏⵉⴳ ⵏ 1 ⵜⵓⵙⵜⵉⴷⵜ ⴷ ⴰⴷ ⵓⵔ 

ⵜⵣⵔⵉ 12 ⵏ ⵜⵓⵙⴷⵉⴷⵉⵏ. 

2. ⵉⵇⵇⴰⵏⵏ ⴰⴷ ⵜⵉⵍⵉ ⵜⴷⵔⴰⵡⵜ ⵏ ⵉⴼⵓⴷⵢⵓⵜⵏ ⵙ ⵓⵍⵓⴳ ⵏ 320 x 240 ⵉ ⵡⵉⵏⵏⴰ ⵉⵍⵍⴰⵏ 

ⴷⴰⵜ ⵏ 2010, ⴷ 640 x 480 ⵉ ⵉⴼⵓⴷⵢⵓⵜⵏ ⵉⵍⵍⴰⵏ ⵙⴳ ⵓⵙⴳⴳⵯⴰⵙ ⵏ 2011 ⵖⵔ 

ⵡⴰⵙⴰ, ⴷ ⵢⵓⴼ ⴰⴷ ⵢⵉⵍⵉ ⵓⵙⵎⵔⵙ ⵏ ⵉⵎⴰⵙⵙⵏ ⵏ ⵜⵡⵍⴰⴼⵉⵏ ⵙ ⵜⴻⵜⵉⵇⵏⵉⵜ ⵉⵥⵉⵍⵏ 

(HD). 

3. ⵉⵇⵇⴰⵏⵏ ⴰⴷ ⵜⵉⵍⵉ ⵜⴷⵔⴰⵡⵜ ⵙ ⵓⴼⵉⴷⵢⵓ ⵢⵓⴷⴼⵏ ⴳ ⵡⴰⵏⴰⵡⵏ ⴰⴷ : ⵓⵏⵜⵉⵎ 

ⴰⵎⵙⵙⵉⵙⴼⵉⵡ (ⴰⵎⴰⵍⵍⴰⵙ), ⴰⵕⵓⴱⴱⵓⵕⵟⴰⵊ ⵙ ⵡⴰⵏⴰⵡⵏ ⵏ ⵉⵏⵏⴰⵡⵏ ⵉⴷⵍⵙⴰⵏⵏ ⴷⴰ 

ⵉⵜⵜⵓⵙⵎⵔⴰⵙⵏ ⴳ ⵍⵎⵖⵔⵉⴱ.  

4. ⵉⵇⵇⴰⵏⵏ ⴰⴷ ⵡⵇⵇⵕⵏ ⵉⵎⴷⵔⴰⵡⵏ ⵉⵣⵔⴼⴰⵏ ⵏ ⵜⵥⵕⵉⴳⵜ ⴷ ⴷ ⵉⵣⵔⴼⴰⵏ ⵜⵜ 

ⵉⵎⵃⴰⴷⵉⵏ. ⵜⴰⵎⴷⵔⴰⵡⵜ ⵓⵔ ⵉⵡⵇⵇⵉⵕⵏ ⴰⵙⵍⴳⵏ ⴰⴷ ⵓⵔ ⵜⴰⵎⵓ ⴳ ⵜⵙⵎⵖⵓⵔⵜ. 

5. ⴷⴰ ⵜⴻⵜⵜⵓⵇⴱⴰⵍ ⵜⴷⵔⴰⵡⵜ ⵎⴳ ⵉⵜⵜⵢⴰⵙⵢ ⵓⵙⴷⴰⵡ ⵏ ⵜⵍⵖⴰⵏⵜ (Format) ⵍⵍⵉ 

ⵉⵜⵜⵉⵍⵉⵏ ⴷⴳ ⵓⵙⴰⵎⵓ ⴰⵎⴷⵔⴰⵡ (ⵣⵓⵏⴷ : web, ogg,mp4, mpg/mpeg). 

6. ⴷⴰ ⵉⵜⵜⵉⵍⵉ ⵓⵙⵓⵜⴳ ⵏ ⴽⵔⴰ ⵉⴳⴰ ⵜ ⴰⴼⵉⴷⵢⵓ ⵙ ⵓⵎⵙⴰⵙⴰ ⵏⵏⵙ ⴰⴽⴷ ⵓⵙⵏⵜⵍ ⴷ 

ⵜⴰⵣⴷⴳⵉ ⵏⵏⵙ ⴷ ⵡⴰⵜⵉⴳ ⴰⵏⴰⵥⵓⵕ ⵏⵏⵙ ⴷ ⵜⵉⵔⵡⵉ ⵜⴰⵙⵍⵉⵥⵕⵜ ⵏⵏⵙ. 
 

ⴰⵎⵏⵏⵉ 7 - ⵉⵏⴰⵡⴰⵢⵏ ⵉⵜⵉⵇⵏⵉⵢⵏ ⵏ ⵓⵎⵃⵉⵣⵡⴰⵔ ⵏ ⵜⵎⵣⵉⵣⵉⵏ ⵜⵉⵎⵙⵍⵉⵜⵉⵏ. 
 

1. ⵉⵇⵇⴰⵏⵏ ⴰⴷ ⵉⵍⵉⵏ ⵉⴱⵣⴰⵔⵏ ⴳ ⵉⴳⵔ ⵏ ⵡⴰⵢⴷⴰ ⴰⴷⵍⵙⴰⵏ ⴰⵔⴽⵎⴰⵎ ⵉⵎⵙⵍⵉ, ⴰⵎⵎ 

ⵣⵓⵏⴷ ⴰⵥⴰⵡⴰⵏ, ⵉⵣⵍⴰⵏ ⵉⵇⴱⵓⵔⵏ, ⵜⵓⵍⵍⵉⵙⵉⵏ ⵜⵉⴳⴷⵓⴷⴰⵏⵉⵏ, ⵜⵓⵍⵍⵉⵙⵉⵏ 

ⵜⵉⵣⴰⵢⴽⵓⵜⵉⵏ, ⴷ ⵜⴰⵏⵜⴰⵍⵉⵡⵉⵏ ⵉⴽⴽⴰⵏ ⴰⴱⵔⵉⴷ ⵙ ⵜⵎⵜⵜⴰⵏⵜ ... 

2. ⵉⵇⵇⴰⵏⵏ ⴰⴷ ⵓⵔ ⵉⴽⴽ ⵓⵙⵓⵔⵙ ⵉⵎⵙⵍⵉ ⴷⴷⵓ ⵏ 30 ⵏ ⵜⵙⵉⵏⵜ, ⴷ ⴰⴷ ⵓⵔ ⵜⵖⵍⵉ ⵉ 

52 ⵏ ⵜⵓⵙⴷⵉⴷⵉⵏ.  

3. ⵉⵇⵇⴰⵏⵏ ⴰⴷ ⵉⵎⵓⵏ ⵓⴳⵍⴰⵎ ⵉⵥⵍⵉⵏ ⴷ ⵓⵙⵓⵔⵙ ⵉⵎⵙⵍⵉ, ⴳ ⵍⵍⴰⵏ ⵉⵏⵖⵎⵉⵙⵏ ⵉⵇⵇⵏ ⵙ 

ⵡⴰⵏⴰⵡ ⴷ ⵓⵎⵣⵔⵓⵢ ⴷ ⵡⴰⵏⵙⴰ ⵏ ⵓⵙⵓⵔⵙ ⵏⵏⵙ ⵙ ⵉⵏⵏⴰⵡⵏ ⵉⴷⵍⵙⴰⵏⵏ ⴷⴰ 

ⵉⵜⵜⵓⵙⵎⵔⴰⵙⵏ ⴳ ⵍⵎⵖⵔⵉⴱ.  

4. ⵉⵇⵇⴰⵏⵏ ⴰⴷ ⴰⵡⵉⵏ ⵉⵎⴷⵔⴰⵡⵏ ⵉⵜⵏⴰⵏ ⵉ ⵓⵎⵙⴰⵙⴰ ⵏ ⵜⴷⵔⴰⵡⵜ ⵏⵏⵙⵏ ⴰⴽⴷ ⵉⵣⵔⴼⴰⵏ ⵏ 

ⵓⵎⴳⴰⵢ ⴷ ⵜⵉⴷ ⵏⵎⴰⵍⴰⵏⵉⵏ, ⴷ ⵓⵔ ⵏⵏⵉⵏⵜ ⴰⴷ ⵣⵔⵉⵏⵜ ⵜⴷⵔⴰⵡⵉⵏ ⵉⴼⴼⵖⵏ ⵅ ⵡⴰⵍⵓⴳⵏ 

ⴰ ⵡⴰⵏⵉⵜⵉⵏ.  

5. ⴷⴰ ⵉⵜⵜⵉⵍⵉ ⵓⵣⵣⵔⴰⵢ ⵏ ⵜⴷⵔⴰⵡⵜ ⵎⴳ ⵉⵜⵜⵢⴰⵙⵢ ⵓⵙⴷⴰⵡ ⵏ ⵜⵍⵖⴰⵏⵜ (Format) 

ⵍⵍⵉ ⵉⵜⵜⵉⵍⵉⵏ ⴷⴳ ⵓⵙⴰⵎⵓ ⴰⵎⴷⵔⴰⵡ (ⵣⵓⵏⴷ : mp3، mp4, ogg، wav). 
 

ⴰⵎⵏⵏⵉ 8 : ⵜⴰⵙⵇⵇⵉⵎⵜ ⵏ ⵓⵙⵜⴰⵢ ⴷ ⵉⵏⴰⵡⴰⵢⵏ ⵏ ⵓⵙⵜⴰⵢ. 
 

1.  ⴷⴼⴼⵉⵔ ⵏ ⵓⵣⵣⵔⴰⵢ ⵏ ⵜⴷⵔⴰⵡⵉⵏ ⵙ ⵜⴼⴰⴷⵉⵡⵉⵏ ⵉⵜⵜⵓⴱⴷⴰⵔⵏ ⴳ ⵓⵢⵏⵏⴰ 

ⵉⵣⵔⵉⵏ, ⴷⴰ ⵜⵜⴰⵖⵓⵍ ⵜⵙⵇⵇⵉⵎⵜ ⵏ ⵜⵙⵎⵖⵓⵔⵜ ⵖⵔ ⵢⴰⵜ ⵜⵙⵇⵇⵉⵎⵜ ⵢⴰⴹⵏ ⴳ ⵍⵍⴰⵏ 



7 
 

ⵉⵎⵓⵣⴰⵢⵏ ⵉⵥⵍⵉⵏ ⵙ ⴽⵔⴰ ⵉⴳⴰ ⵜ ⴰⵏⴰⵡ ⵏ ⵜⵙⵎⵖⵓⵔⵜ, ⵃⵓⵎⴰ ⴰⴷ ⴳⴳⵉⵏ ⵉⵊⵊ ⵏ 

ⵓⵙⵜⴰⵢ ⴰⵎⵣⵡⴰⵔⵓ ⵏ ⵜⵡⵓⵔⵉⵡⵉⵏ.  

2.  ⴷⴰ ⵜⵜⴰⵖⵓⵍⵏⵜ ⵜⵎⴷⵔⴰⵡⵉⵏ ⵉⵜⵜⵓⵙⵜⵉⵏ ⴳ ⵓⵎⵃⵉⵣⵡⴰⵔ ⵖⵔ ⵜⵙⵇⵇⵉⵎⵜ ⵏ ⵓⵙⵜⴰⵢ 

ⵃⵎⴰ ⴰⴷ ⵜⵙⵜⵉ ⵡⵉⵏⵏⴰ ⵢⵉⵡⵉⵏ ⵜⴰⵙⵎⵖⵓⵔⵜ ⵜⴰⵎⵣⵡⴰⵔⵓⵜ ⴷ ⵜⵉⵙⵙ ⵙⵏⴰⵜ ⴷ 

ⵜⵉⵙⵙ ⴽⵕⴰⴹⵜ ⴳ ⴽⵔⴰ ⵉⴳⴰ ⵜ ⵉⴳⵔ ⴳ ⵉⴳⵔⴰⵏ ⵉⵍⵍⴰⵏ ⴷⵉ ⵜⵙⵎⵖⵓⵔⵜ, ⵍⵉⵍ 

ⵉⵏⴰⵡⴰⵢⵏ ⵏⵏⴰ ⵉⵜⵜⵓⵙⵔⵙⵏ ⴷ ⵜⴼⴰⴷⵉⵡⵉⵏ ⵜⵉⵜⵉⵇⵏⵉⵢⵢⵉⵏ ⵏ ⵜⵥⵕⵉⴳⵜ ⵊⴰⵊ ⵏ ⵉⵙⵓⵎⴰ 

ⵉⵎⴷⵔⴰⵡⵏ, ⵙⵍⴰⵡⴰⵏ ⴰⴽⴽⵯ ⴰⵣⴰⵍ ⵏ ⵜⵡⵓⵔⵉⵡⵉⵏ ⵍⵍⵉ ⵉⴽⵛⵎ ⴳ ⵓⵎⵃⵉⵣⵡⴰⵔ ⴷ 

ⵜⵣⴷⴳⵉ ⵏⵏⵙⵏⵜ.  

3.  ⴰⴷ ⴼⴼⵖⵏⵜ ⵜⵢⴰⴼⵓⵜⵉⵏ ⴳ 5 ⵢⵓⵍⵢⵓⵣ 2023, ⴷ ⵇⴰⴷ ⵢⵉⵍⵉ ⴳ ⵓⵍⵖⵓ ⵡⴰⵙⵙ ⴳ 

ⵇⴰⴷ ⵜⵜⵓⴽⴰⵏⵜ ⵜⵙⵎⵖⵓⵔⵉⵏ ⵉ ⵡⵉⵏⵏⴰ ⵜⵏⵜ ⵉⴽⵙⵉⵏ.  

4.  ⵎⴳ ⴰⴽⵙⵓⵍ ⵙⵉⵏ ⴳ ⵜⵡⵓⵔⵉ ⵏⵏⵙⵏ, ⵉⵇⵇⴰⵏⵏ ⴰⴷ ⴱⴹⵓⵏ ⵜⴰⵙⵎⵖⵓⵔⵜ.  

5.  ⵎⴳ ⵓⵔ ⵉⵍⵍⵉ ⵓⵎⵢⴰⵡⴰⴹ ⴰⴽⴷ ⵢⴰⵏ ⴳ ⵡⵉⵏⵏⴰ ⵢⵉⵡⵉⵏ ⵜⴰⵙⵎⵖⵓⵔⵜ ⵊⴰⵊ ⵏ ⴽⵕⴰⴹ 

ⵡⴰⵢⵢⵓⵔ, ⵙ ⴽⵔⴰ ⵏ ⵉⵎⵓⵔⴽⵉⵙⵏ ⴷ ⵉⴽⴽⴰ ⵖⵓⵔⵙ, ⴷ ⵓⵔ ⵉⵍⵍⵉ ⵓⴼⵙⵙⴰⵢ ⵏ 

ⵓⵎⵢⴰⵡⴰⴹ ⴰⴽⵉⴷⵙ ⵎⴳ ⵓⵔ ⵉⵇⵇⵉⵎⵉ ⴳ ⵡⴰⵏⵙⴰ ⵏ ⵓⵣⴷⵓⵖ ⵏⵏⵙ, ⵏⵖⴷ ⵉⵇⵇⵏ 

ⵜⵜⵉⵍⵉⴼⵓⵏ ⵏⵏⵙ, ⵇⴰⴷ ⵜⵜⵢⴰⴽⴽⴰⵙ ⵜⵙⵎⵖⵓⵔⵜ ⴹⴰⵕⵜ ⴽⵕⴰⴹ ⵡⴰⵢⵢⵓⵔⵏ ⵉⵣⵔⵉⵏ.  

6.  ⵎⵛ ⵓⵔ ⵉⵍⵍⵉ ⵎⴰ ⴰⵢⴷ ⵢⵉⵡⵉⵏ ⵜⴰⵙⵎⵖⵓⵔⵜ ⵏ ⴽⵔⴰ ⴳ ⵉⴳⵔⴰⵏ ⵏ ⵓⵎⵃⵉⵣⵡⴰⵔ, ⴷⴰ 

ⵜⵢⵢⴰⴽⴽⴰⵙ ⵜⵙⵎⵖⵓⵔⵜ.  
 

ⴰⵎⵏⵏⵉ 9 : ⵜⵉⵙⵎⵖⵓⵔⵉⵏ.  
 

ⴷⴰ ⵜⵜⵓⴽⴰ ⵜⵙⵎⵖⵓⵔⵜ ⵉ ⴽⵔⴰ ⵉⴳⴰ ⵜ ⴰⵏⴰⵡ ⵏ ⵜⵓⵎⴰⵢⵜ ⵏⵏⴰ ⵙⵙⴽⵔⵏ ⵉⵎⴷⵔⴰⵡⵏ. 

ⴷⴰ ⵜⵜⵓⴽⴰⵏⵜ ⵜⵙⵎⵖⵓⵔⵉⵏ ⴰ ⵡⴰⵏⵉⵜⵉⵏ ⵉ ⵡⵉⵏⵏⴰ ⵜⵏⵜ ⵢⵉⵡⵉⵏ :  
 

ⴰⵎⵃⵉⵣⵡⴰⵔ ⵏ ⵓⴹⵕⵉⵚ (ⴽⵔⴰ ⵉⴳⴰ ⵜⵜ ⵜⵓⵜⵍⴰⵢⵜ) 
 

ⵜⴰⵙⵎⵖⵓⵔⵜ ⵜⴰⵎⵣⵡⴰⵔⵓⵜ: 40.000  ⴷⵔⵀⵎ. 

ⵜⴰⵙⵎⵖⵓⵔⵜ ⵜⵉⵙⵙ ⵙⵏⴰⵜ: 35.000 ⴷⵔⵀⵎ.  

ⵜⴰⵙⵎⵖⵓⵔⵜ ⵜⵉⵙⵙ ⴽⵕⴰⴹⵜ: 30.000 ⴷⵔⵀⵎ. 
 

ⴰⵎⵃⵉⵣⵡⴰⵔ ⵏ ⵓⴼⵉⴷⵢⵓ (ⴽⵔⴰ ⵉⴳⴰ ⵜⵜ ⵜⵓⵜⵍⴰⵢⵜ) 
 

ⵜⴰⵙⵎⵖⵓⵔⵜ ⵜⴰⵎⵣⵡⴰⵔⵓⵜ : 40.000 ⴷⵔⵀⵎ. 
 

ⴰⵎⵃⵉⵣⵡⴰⵔ ⵏ ⵜⵡⵍⴰⴼⵜ  
 

ⵜⴰⵙⵎⵖⵓⵔⵜ ⵜⴰⵎⵣⵡⴰⵔⵓⵜ : 40.000 ⴷⵔⵀⵎ. 

 

ⴰⵎⵃⵉⵣⵡⴰⵔ ⵏ ⵜⵎⵣⵉⵣⵉⵏ ⵜⵉⵎⵙⵍⵉⵜⵉⵏ 
 

ⵜⴰⵙⵎⵖⵓⵔⵜ ⵜⴰⵎⵣⵡⴰⵔⵓⵜ : 40.000 ⴷⵔⵀⵎ. 


